
Honi Sataaye To Jholi Uthaaye
Daata Ke Dwaare Darvesh Aaye
Hai Reet Yahi Duniya Jahaan Ki
Pyaasa Nadi Se Aasha Lagaaye
Pyaasa Nadi Se Aasha Lagaaye

Na Roko Mera Raasta Dwaar Paalon
Meri Durdasha Pe Taras Khao Thoda
Badi Door Main Nange Paanv Chala Hoon
Mere Paas Rath Hai Na Haathi Na Ghoda

Na Roko Mera Raasta Dwaar Paalon
Meri Durdasha Pe Taras Khao Thoda
Taras Khao Thoda

Mujhe Mitra Kehte The Raja Tumhaare
Ye Sambandh Har Raaj-pad Se Bada Hai
Zara Unse Jaake Kaho Pahredaaron
Kaho Mitra Pe Aaj Sankat Pada Hai
Kaho Mitra Pe Aaj Sankat Pada Hai

Mera Naam Sun Ke Pighal Jaayega Wo
Mukut Jismein Maalik Jawaahar Jada Hai
Chale Aayenge Daude-daude Kanhaiya
Bata Doon Ki Dwaare Sudaama Khada Hai

Na Roko Mera Raasta Dwaar Paalon
Meri Durdasha Pe Taras Khao Thoda
Taras Khao Thoda

Ude Laakh Panchhi Gagan Ke Nagar Mein
Dhara Pe Wo Laute Magar Raat Beete
Zara Unse Poochho Unhe Yaad Honge
Ladakpan Ke Bhole Jo Din Saath Beete
Ladakpan Ke Bhole Jo Din Saath Beete

Koi Rank Ho Ya Ki Raja Ho Koi

Kahaan Mitrata Mein Koi Bhed Rehta
Bhigo Dega Aankhen Tumhaare Prabhu Ki

Wo Aansu Jo Mere Nayan Se Hai Behta

Na Roko Mera Raasta Dwaar Paalon
Meri Durdasha Pe Taras Khao Thoda
Taras Khao Thoda

